
2012 թվականի ընթացքում  <Երեխայի իրավունքների պաշտպանության 2012 թվականի տարեկան ծրագրով> իրականացված  միջոցառումների վերաբերյալ
          2012 թվականին երեխաների իրավունքների պաշտպանության  ոլորտում  իրականացվել են  աշխատանքներ` ուղղված կյանքի դժվարին իրավիճակներում գտնվող երեխայի սոցիալական պաշտպանության երաշխիքների ապահովմանը, այլընտրանքային  ծառայությունների ցանցի զարգացմանը, երեխաների խնամքի և պաշտպանության հաստատությունների բարելավմանը, նշված հաստատություններում խնամվող երեխաների խնամքի, դաստիարակության, ուսման և ֆիզիկական զարգացման նպատակով նպաստավոր պայմանների ստեղծմանը,  նրանց` հասարակությանն  ինտեգրմանը: 

Հայաստանի Հանրապետությունում 2012 թ.  գործել է 7 պետական և 3 բարեգործական մանկատուն: Այդ թվում`  2 պետական և 1 բարեգործական մանկատուն` նախատեսված  մտավոր և ֆիզիկական արատներ ունեցող երեխաների խնամքի ու դաստիարակության համար: Ուսումնասիրությունները փաստում են, որ երեխաները մանկատանը հիմնականում հայտնվում են պայմանավորված` ծանր սոցիալ-տնտեսական  պատճառներով, ծնողների հմտությունների պակասով, երեխաների խնամքի ծառայությունների անհրաժեշտ թվի բացակայությամբ: 

    
<Երեխաների շուրջօրյա խնամքի ծառայություններ> ծրագրի շրջանակներում իրականացվել է  790 երեխայի խնամքն ու դաստիարակությունը  նախարարության համակարգի  7 մանկատանը: Առողջ երեխաների համար նախատեսված մանկատներում խնամվող երեխաների թիվը    նախորդ տարիների համեմատ նվազել է, սակայն  խնամվող երեխաների թիվը մասնագիտացված մանկատներում յուրաքանչյուր տարի ավելանում է:

         Խնդրի լուծման նպատակով նախարարությունը համագործակցում է նման ծառայություններ մատուցող տեղական և միջազգային ոչ պետական կազմակերպությունների հետ:
Մանկատներում երեխաների թվի կրճատման և մուտքի կանխարգելման խնդրից ելնելով  հանրապետությունում շարունակվում են երեխաների ցերեկային խնամքի կենտրոնների և երեխաների խնամքի և պաշտպանության գիշերօթիկ հաստատությունների ցանցի ընդլայնումը, որոնք այլընտրանք են հանդիսանում մանկատների և հատուկ հանրակրթական ուսումնական հաստատությունների:
2012թ. <Երեխաների գիշերօթիկ խնամքի և պաշտպանության ծառայություններ> ծրագրի շրջանակներում սոցիալապես անապահով ընտանիքների 800 երեխա խնամվել է երեխաների խնամքի և պաշտպանության գիշերօթիկ  8 հաստատությունում: 
          <Ռիսկի գոտում հայտնված երեխաներին սոցիալական հոգածության ծառայություններ> ծրագրի շրջանակներում նախարարության համակարգի  երեխաների սոցիալական հոգածության  3  կենտրոնում  ցերեկային խնամք է ստացել 250 երեխա: 

         Նախարարության և <Հայ Օգնության Միություն> հասարակական կազմակերպության հետ համատեղ սոցիալական գործընկերության շրջանակներում կնքված պայմանագրի համաձայն  շահառուներին ցուցաբերվել է բազմակողմանի աջակցություն` կրթական, առողջապահական, իրավական, սոցիալհոգեբանական: 

  <Պետական աջակցություն Հայաստանի Հանրապետության մանկական խնամակալական կազմակերպությունների շրջանավարտներին> ծրագրի շրջանակներում իրականացվել է  <Հայաստանի Հանրապետության մանկական խնամակալական կազմակերպությունների շրջանավարտներին աջակցություն և խորհրդատվություն> ծրագիրը` աջակցություն  է տրամադրվել  40 շահառուի:

           <Հայաստանի Հանրապետության մանկական խնամակալական կազմակերպությունների շրջանավարտներին կրթաթոշակի և միանվագ դրամական օգնության տրամադրում> ծրագրի 55 շահառուի տրամադրվել է կրթաթոշակ /15 շահառու/  և միանվագ դրամական օգնություն /40 շահառու/»:
           <Երեխաների խնամքի ցերեկային կենտրոնների կողմից դժվար իրավիճակներում գտնվող երեխաների սոցիալական հոգածության ծառայություններ> ծրագրի շրջանակներում ծառայություններ են մատուցվել  «Հույսի կամուրջ» հասարակական կազմակերպության երեխաների խնամքի  4 ցերեկային կենտրոնի /Դիլիջան, Իջևան, Նոյեմբերյան, Բերդ և նրանց հարակից գյուղեր/   դժվար իրավիճակներում գտնվող 250 երեխայի: 
        Նշված  կենտրոնները, ինչպես  նախորդ տարիներում, աջակցություն են ստանում ՀՀ պետական բյուջեից` 84 աշխատակցի տրամադրվել  է աշխատավարձ:
      2012թ իրականացվել է  հաստատություններից ընտանիքներ երեխաների տեղավորման քաղաքականությունը` շարունակվել է իրականացումը <Հայաստանի     Հանրապետությունում խնամատար  ընտանիքի ինստիտուտի ներդրման ծառայություններ> և <Հայաստանի Հանրապետության մանկական խնամակալական կազմակերպություններում խնամվող երեխաներին ընտանիքներ վերադարձնելու ծառայություններ> հաստատությունների բեռնաթափման ծրագրերի, որոնց շրջանակներում համապատասխանաբար 25 երեխա խնամվել է խնամատար ընտանիքներում, 30 երեխա վերադարձել է կենսաբանական ընտանիքներ և կանխարգելվել է  20 երեխայի մուտքը` հաստատություններ: 

          <Մանկատներում խնամվող դպրոցահասակ երեխաներին  դրամական աջակցության տրամադրում> ծրագրի շրջանակներում Պետական սոցիալական նվազագույն չափորոշիչներին համապատասխան` մանկատներում խնամվող դպրոցահասակ`  7-18 տարեկան 243 երեխայի տրամադրվել է  մանր ծախսերի համար նախատեսված գումար /գրպանի ծախս/, այդ թվում` 7-12 տարեկան 128 երեխայի, 13-18 տարեկան`  115 երեխայի:

        <Անօթևան երեխաների համար  ժամանակավոր օթևանի տրամադրման> ծառայություններ ծրագրով նախատեսված  կյանքի դժվարին իրավիճակում գտնվող  3 -18 տարեկան 20 երեխայի տրամադրվել է մինչև 6 ամիս ժամկետով շուրջօրյա խնամք:


   Լոռու մարզում իրականացվել է  բեռնաթափման շարունակական ծրագիրը, որն  ուղղված է երեխայի ընտանիքում ապրելու իրավունքի  պաշտպանությանը: 

 <Կենսաբանական ընտանիքներ տեղափոխված երեխաների ընտանիքներին դրամական օժանդակության փաթեթի տրամադրում> ծրագրի շրջանակներում կենսաբանական 50 ընտանիքի տրամադրվել է  դրամական օժանդակություն:
    Նախարարության հետ համագործակցության շրջանակներում ծրագիրն իրականացնում է <Առավոտ> հասարակական կազմակերպությունը:

